
Defodau Newid Byd

Babanod,Bedydd a defodau Plentyndod

Mae Cristnogaeth yn ganolbwynt i bob addysg grefyddol, er hyn, diddorol yw edrych
ar y ffordd mae crefyddau eraill yn dathlu genedigaeth plant a defodau newid byd
plentyndod.

Cristnogaeth

Mae bedydd yn arwydd fod pechod wedi ei olchi i ffwrdd a bod y plentyn yn cael ei
dderbyn i'r ffydd Gristnogol. Fel arfer, mae'r bedydd yn cymryd lle mor fuan @
phosibl wedi geni y plentyn. Gelwir bedydd plentyn yn Saesneg yn 'Christening’ - gan
nad yw'n bosibl i'r babanod eu hunain i wneud yr addewid i ddilyn Crist, fel sy'n
arferiad yn ystod y bedydd, bydd eu rhieni neu rieni bedydd yn gwneud yr addewid
yma ar eu rhan. Bydd y rhieni eisoes wedi penderfynnu ar enw i'w plentyn cyn dod dg
ef i'r Eglwys. Ynystod y seremoni, bydd yr Offeiriad / Ficer/ Gweinidog yn gwneud
arwydd y groes ar dalcen y plentyn gyda'r dwr sanctaidd o'r Fedyddfaen. Enwir y
plentyn a chaiff ei fendithio. Yn aml, rhoddir cannwyll i'r plentyn, fel arwydd ei fod
wedi mynd o'r tywyllwch i'r goleuni, a'i fod yn awr yn perthyn i Grist, ‘Goleuniy Byd'.
Gofynnir i aelodau yr eglwys hefyd i addo helpu y plentyn i fyw y bywyd Cristnogol.
Bydd y teulu, fel arfer, yn dathlu gyda pharti. Weithiau, bedyddir oedolion, drwy
fedydd trochiad.

Conffyrmasiwn, Gwasanaeth Derbyn, Bedydd Esgob

Fel arfer, bydd hyn yn digwydd pan fydd plant yn cyrraedd eu harddegau - rhydd hyn
yn cyfle iddynt i wneud eu haddewidion a'u hymrwymiad eu hunain i Gristnogaeth. ¥Yn
ystod y gwasanaeth derbyn, gofynnir yr un cwestiynau ag @ ofynnwyd i'r rhieni, neu
rieni bedydd yn ystod gwasanaeth y Bedydd. ¥ tro yma, gall y person ateb drosto ei



hun, gan ddangos ei fod yn cymryd y cyfrifoldeb am ei daith ysbrydol o ddilyn Crist,
ei hunan.

Hindwaeth

Bydd y babi yn cael ei ymolchi, ac ysgrifennir, gyda phin aur, y symbol ‘Aum’ mewn
mél, ar ei dafod. Tua deg i ddeuddeg diwrhod wedi ei eni, bydd yr offeiriad yn
cyhoeddi enw y plentyn, ac adroddir gweddiau. Mae'r seremoni o enwi plentyn yn un
syml iawn. Bydd y tad yn sibrwd yng nghlust y plentyn y geiriau: 'Dy enw di yw....."
Clymir edau goch wrthy plentyn fel arwydd y bydd yn cael ei warchod, a chaiff y
plentyn gydio mewn darn o aur fel arwydd o lwc dda ar gyfer y dyfodol. Cyhoeddir enw
cyhoeddus ac enw cyfrinachol y plentyn gan y wraig hynaf yny teulu, tfra bo'r
gwragedd eraill yn canu caneuon i'r babi. Y tro cyntaf i'r plentyn fynd allan o'r ty,
bydd y tad yn adrodd y Gayatri Mantra: ‘'rydym yn myfyrio dros ysblander
gogoneddus y rhoddwr bywyd dwyfol: boed iddo oleuo ein meddyliau.’

Seremoni yr Edau Sanctaidd

Seremoni i'r bechgyn yn unig yw'r seremoni yma - yn arbennig felly, fechgyno'r
dosbarth uchaf. Gall y seremoni yma gymryd lle ar unrhyw adeg - o naw oed ymlaen,
fel arwydd o ail eni ysbrydol y plentyn. Bydd yr offeiriad a'r plentyn yn eistedd
gyferbyn a@'i gilydd bob ochr i'r tan, tra cenir emynau a gweddiau. Wedi i'r bachgen ail
adrodd y gweddiau rhoddir edau arbennig ar draws ei ysgwydd dde a'i glun dde. Bydd
y plentyn yn cael ei drosglwyddo i guru newydd i gael hyfforddiant a bydd y guru yma
yn cymryd y cyfrifoldeb am fywyd ysbrydol ei ddisgybl newydd.

|lam

Genedigaeth

Cred y Mwslemiaid fod pob plentyn yn rhodd gan Allah, a chroesawir y baban i'r
ummah - teulu byd-eang Islam - yn fuan wedi ei eni. O fewn ychydig funudau i‘'w
enedigaeth, bydd tad y plentyn yn sibrwd yr adhan (geiriau sy'n galw person i weddi )
yng nghlust dde y plentyn er mwyn i'r geiriau * Mawr yw Allah ' fod y geiriau cyntaf



mae'r plentyn yn ei glywed. Wedi adrodd hyn, rhoddir dau ddarn o siwgwr neu
ddatysen ar dafod y plentyn gan berthynas hyn, i gyfleu y gobaith y bydd y plentyn yn
tyfu i fyny i fod yn ufudd a charedig.

Aqiqah

Mae'r seremoni yma yn cymryd lle saith diwrnod wedi geni y plentyn. Bydd yr Imam
(arweinydd y gweddiau) yn dweud gweddi fer yng nghlust y baban, a bydd hefyd yn
eillio peny plentyn. Bydd y gwallt yn cael ei bwyso, Rhoddir yr un pwysau mewn aur at
achos da. Lleddir defaid neu eifr - uni ferch fach, dwy i fachgen bach. Enwaedir rhai
bechgyn yn eu Aqiqah, ond gellir gwneud hyn ar unrhyw adeg cyn iddynt gyrraedd deg
oed. Pan fo plentyn yn cyrraedd ei arddegau cynnar, mae ei hun yn atebol i Allah.

Iddewiaeth
Brit Milah

Caiff babanod eu cymryd i'r synagog ar y saboth wedi eu genedigaeth, a chant eu
croesawu i'r gynulleidfa, wrth eu henw Hebreig. Pan fo bachgen bach yn wyth niwrnod
oed, caiff ei enwaedu, oherwydd dywedodd Duw wrth Abraham: dyma fy nghyfamod
rhyngof fi a chwi, yr ydych i'w gadw, ti a'th ddisgynyddion ar dy 6l; y mae pob gwryw
ohonoch i'w enwaedu' ( Gen; 17:10 ). Bydd blaengroen pidyn y bachgen yn cael ei dorri
gan ddyn proffesiynol ac arbenigwr - sef y Mohel. Adroddir gweddiau a rhoddir
ychydig o win i'r plentyn.

Bar Mitzvah a Bat Mitzvah

Bydd bachgen 13 oed yn cael ei ystyried yn oedolyn - a merch pan yn 12 oed. Yr adeg
hynny, byddant yn gyfrifol am am eu ffydd eu hunain. Ystyr Bar Mitzvah yw ' mab y
gorchymyn': ystyr Bat Mitzvah yw ' merch y gorchymyn ‘. Yny Bar Mitzvah, bydd y
bachgen yn darllen darn o'r Torah. Fel arfer, bydd parti yn dilyn y gwasanaeth. Bydd
y bachgen yn diolch i'w dad a'r tad yn diolch i Dduw had yw bellach yn gyfrifol am
fagwraeth ysbrydol ei fab. O hyn ymlaen, gall y bachgen wisgo y tallit a'r teffilin ar
adegau arbennig.

Nid oes gwasanaeth traddodiadol i gydnabod fod merch yn dod yn oedolyn.

Bwdhaeth

Nid yw defodau newid byd yn bwysig yn'y grefydd Bwdhaeth er eu bod weithiau yn
mabwysiadu arferion sydd yn berthnasol i'r diwylliant maent yn byw ynddo. Mewn
saw! diwylliant, bydd y prif seremoniau yn digwydd pan fo plentyn yn fis oed.



Yn gyntaf, eillir y pen. (Mae gwallt yn arwydd o bwer bywyd drwg o'r bywyd blaenorol
- felly mae Bwdhaeth yn cael gwared ohono ). Yna, bydd edau arbennig yn cael ei
glymu am arddwrn y plentyn - bydd y rhieni yn gobeithio fod hyn yn mynd i ddod a lwc
dda iddo. Rhoddir enw wedi ei awgrymu gan y mynachod i'r plentyn. Rhoddir bwyd i'r
mynachod ar enedigaeth y plentyn.

Sikhaeth

Genedigaeth

Croesawir genedigaeth plentyn gan y gymuned Sikhaidd - dyma rodd gan Dduw. Pan
enir plentyn, sibrydir geiriau 'y Mool Mantra yn ei glust a rhoddir ychydig ddiferion o
fél ar ei wefusau.

Ychydig wythnosau yn ddiweddarach, bydd y teulu i gyd yn mynd i'r Gurdwara, yn
cario cynhwysion ar gyfer y 'karah parshad’. Gwneir y melysion yma o flawd a
semolina wedi ei gymysgu @ menyn a siwgwr - a rhennir ef ymhlith y gynulleidfa.
Agorir y LIyfr Sanctaidd - y Guru Granth Sahib - yn rhywle, a rhaid i'r teulu wedyn
ddewis enw i'r plentyn gan ddefnyddio y llythyren gyntaf o'r emyn ar y dudalen
chwith.

Bydd y Granthi yn cyhoeddi enw y plentyn i'r gynulleidfa gan ychwanegu : 'Singh'
(llew) fel cyfenw i fechgyn, a '‘Kaur' (tywysoges), i ferch.

Seremoni Amrit

Pan fydd y plentyn yn 14 oed, ac yn derbyn egwyddorion Sikhaeth, yna cant ymuno a'r
Khalsa. Dewisir 5 o Sikhiaid i gynrychioli y 5 gwreiddiol yn 1699. Byddant yn penlinio
a bydd pob un yn ei dro yn troiy siwgwr a'r dwr mewn powlen gyda chleddyf dau
finiog. Yna ceir darlleniadau a gweddiau.

Taenir y siwgwr a'r dwr ( amrit) 5 gwaith ar y gwallt, llygaid a dwylo pob aelod
newydd.

Rhoddir enwau newydd i bob aelod newydd.

